Монгол Улсын Их Хурлын намрын ээлжит чуулганы 2008 оны 11 дүгээр сарын 28-ны өдөр (Баасан гараг)-ийн нэгдсэн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Өглөөний нэгдсэн хуралдаанд ирвэл зохих 72 гишүүнээс 49 гишүүн ирж, 68.0 хувийн ирцтэй байв. Үүнд:


Чөлөөтэй: Н.Алтанхуяг, Д.Арвин, Х.Баттулга, Б.Бат-Эрдэнэ, Р.Буд, Н.Ганбямба, Л.Гансүх, Д.Дондог, Д.Кёкүшюзан Батбаяр, С.Ламбаа, Д.Одбаяр, С.Оюун, Д.Оюунхорол, Д.Тэрбишдагва, М.Энхболд;

Өвчтэй: Р.Амаржаргал, Ш.Сайхансамбуу, Д.Хаянхярваа, О.Чулуунбат, Ц.Шинэбаяр;


Тасалсан: Н.Батбаяр, Л.Гүндалай;


Нэг. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулиудын төсөл (хэлэлцэх эсэх)


Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга Ц.Цолмон, мэргэжилтэн Ц.Ганболд, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх О.Баяраа, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг  байлцав. 


Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 


Төсөл санаачлагчийн илтгэлтэй холбогдуулан УИХ-ын гишүүн З.Энхболд, Х.Жекей, Д.Ганхуяг, С.Бямбацогт, Ж.Сүхбаатар нарын асуусан асуултад Хууль зүй, дотоод хэргийн сайд Ц.Нямдорж хариулж, тайлбар хийв. 


Хуулийн төслүүдийн хэлэлцэх эсэх асуудлын талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Лүндээжанцан танилцуулав. 


Байнгын хорооны санал дүгнэлттэй холбогдуулан УИХ-ын гишүүн Р.Раш, Р.Гончигдорж, Я.Батсуурь нарын асуусан асуултад УИХ-ын гишүүн Ө.Энхтүвшин, Д.Лүндээжанцан нар хариулж, тайлбар хийв. 


УИХ-ын гишүүн Ц.Баярсайхан, Ц.Элбэгдорж нар санал хэлэв. 

Д.Дэмбэрэл: - Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн Төрийн байгуулалтын байнгын хорооны саналыг дэмжье. 

Зөвшөөрсөн:

34

Татгалзсан:

14

Бүгд:


48

70.8 хувийн саналаар дэмжигдлээ. 

Хуулийн төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

· 11.30-11.35 цагт Улс төрийн боловсролын Академийн дэргэдэх Нийгмийн Ухааны Либерти Дээд Сургуулийн багш, магиструудын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.


Хуралдаан 18 цаг 45 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ Ц.АЛТАН-ОД

МОНГОЛ УЛСЫН ИХ ХУРЛЫН 2008 ОНЫ НАМРЫН  ЭЭЛЖИТ

ЧУУЛГАНЫ 11 ДҮГЭЭР САРЫН 28-НЫ ӨДӨР (БААСАН ГАРАГ)-ИЙН

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 30 минутад эхлэв.

Д.Дэмбэрэл: - Өнөөдөр бид хэлэлцэхээр асуудлууд бас байна. Монгол Улсын Их Хурлын тухай хуульд нэмэлт, өөрчлөлт оруулах тухай Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай асуудлыг хэлэлцэх эсэх. 

Хоёрдугаарт энэ төсвийг дагаад гарах ёстой, шийдчих ёстой бас нэг хоёр, гурван асуудал байна. Монгол Улсыг хөгжүүлэх сангийн тухай хуульд нэмэлт, өөрчлөлт оруулах тухай хуулийн төсөл, Монгол Улсыг хөгжүүлэх сангийн хөрөнгийн зарим хэсгийг хүнсний буудайны нөөц хэлбэрээр байршуулах тухай Улсын Их Хурлын тогтоолын төсөл, Зээлийн ерөнхий хэлэлцээрт нэмэлт, өөрчлөлт оруулах, өөрчлөлтийг соёрхон батлах тухай анхны хэлэлцүүлэг хийхээр байгаа юм. 

Тэгэхээр энэ гурвыг гаргачих юм бол бас төсвийн хуулийг дагаад шийдэгдэх асуудлууд бүрэн шийдэгдэж байгаа юм. Үүнтэй холбогдуулаад энэ сүүлчийн 3 асуудлын тухайд бид хэлэлцэх эсэхийг нь шийдсэн байгаа. Анхны хэлэлцүүлгийг 2 байнгын хороо хийгээд ороод ирвэл их болохоор байна. Энэ талаар Баярсайхан даргыг сонсчихъё. Эдийн засгийн байнгын хороо.

Ц.Баярсайхан: - Тэгэхээр саяын таны дурдсан Монгол Улсыг хөгжүүлэх сангийн хуульд нэмэлт, өөрчлөлт оруулах, Монгол Улсыг хөгжүүлэх сангийн зарим хэсгийг буудайн нөөц хэлбэрээр байршуулах тухай хуулийн анхны хэлэлцүүлгүүдийг хийх бололцоо гарах үүднээс Эдийн засгийн байнгын хороо, Төсвийн байнгын хороо хамтарч хуралдах шаардлагатай байна. Завсарлага хүсэж байна дарга аа.

Д.Дэмбэрэл: - За Ч.Хүрэлбаатар дарга зөвшөөрч байна уу?

Ч.Хүрэлбаатар: - Зөвшөөрч байна. 

Д.Дэмбэрэл: - За тэгвэл гишүүд ээ ингэх үү. Энэ Монгол Улсыг хөгжүүлэх сангийн тухай хуульд нэмэлт, өөрчлөлт оруулах тухай хуулийн төсөл, Монгол Улсыг хөгжүүлэх сангийн хөрөнгийн зарим хэсгийг хүнсний буудайн хэлбэрээр байршуулах тухай тогтоолын төслийг анхны хэлэлцүүлгээр Төсвийн байнгын хороо, Эдийн засгийн байнгын хороо хамтраад хийчихье. 

Зээлийн ерөнхий хэлэлцээрт нэмэлт, өөрчлөлт оруулах тухай Аюулгүй байдлын байнгын хороо бас хуралдчихвал зүгээр байна энэ хугацаанд. Ингээд 12 цаг хүртэл завсарлага өгөөд, 12-оосоо ер нь тэгээд үдээс өмнө энэ асуудлууд дуусчих байх аа гэсэн бодолтой байна аа өнөөдрийн чуулганыг. Тэгээд 12 цагт чуулгандаа цуглавал яасан юм бэ. Тийм. Байнгын хороо оруулж ирээд, анхны хэлэлцүүлгүүдийг нь хийчихье гэж. Энэ асуудлаа хэлэлцчихье гэж үү. Тэгэх үү, тэгвэл тэгье. 

Тэгвэл энэ асуудлаа хэлэлцчихээд байнгын хорооддоо завсарлага өгье. За хэлэлцэх асуудалтай асуудлын талаар ярилцъя.

Монгол Улсын Их Хурлын тухай хуульд нэмэлт, өөрчлөлт оруулах тухай Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудал байна. За хэлэлцэх асуудалтай холбогдуулаад хууль санаачлагчийн илтгэлийг сонсъё. За Хууль зүйн сайд Нямдорж хууль санаачлагчийн илтгэлийг тавина. Нямдорж сайдыг индэрт урьж байна.

Ц.Нямдорж: - УИХ-ын дарга, эрхэм гишүүд ээ, 

Одоо мөрдөж байгаа Улсын Их Хурлын Дэгийн хуулиар өргөн баригдсан төслийг ойролцоогоор 1 сар, түүнээс хойших хугацаанд хэлэлцэж шийдвэрлэх ийм хуулийн зохицуулалт байна.  

Сүүлийн үед дэлхийн санхүүгийн зах зээлд янз бүрийн хямрал гарч, энэ нь Монголын эдийн засагт бас тодорхой хэмжээний нөлөөлөл үзүүлэх ийм магадлал байгаа учраас энэ эдийн засаг, санхүүгийн холбогдолтой зарим асуудлыг Улсын Их Хурал яаралтай хэлэлцэж шийдвэрлэх ийм хөшүүргийг Улсын Их Хурлын хуулинд оруулах шаардлага байна аа гэж үзэж, Улсын Их Хурлын хуралдааны Дэгийн хуульд 16.1 гэсэн зүйл нэмэх, энэ зүйл нэмж байгаатай холбогдуулан хуулийн төсөл өргөн мэдүүлэх журмын тухай хууль, Улсын Их Хурлын хууль хоёрт жижиг өөрчлөлт оруулах саналыг Засгийн газраас өргөн мэдүүлсэн юм. 


Уг төслийн гол санаа нь Ерөнхий сайд тодорхой асуудлыг яаралтай хэлэлцүүлэх шаардлагатай гэж үзвэл саналаа Улсын Их Хурлын даргад танилцуулдаг. Улсын Их Хурлын дарга хэлэлцэх асуудлын тов дараалал харгалзахгүйгээр захирамж гаргаж, уг асуудлыг хэлэлцүүлэх, хэлэлцээд эхэлсэн тохиолдолд Байнгын хороогоор оруулахгүйгээр шууд чуулган дээр илтгэлийг нь сонсоод хэлэлцэх эсэхийг нь шийддэг. Хэлэлцэх эсэхийг нь шийдсэн тохиолдолд анхны хэлэлцүүлгийг 5 хоногийн дотор, хоёр дахь хэлэлцүүлгийг бас 5 хоногийн дотор хийгээд нийт дүнгээр 10 хоногийн дотор шийдвэр гаргах ийм ерөнхий саналыг оруулж байгаа юм. 


Гишүүд илтгэл тавьж байх үед тухайн асуудлыг яаралтай шийдвэрлэх шаардлагагүй гэж үзэх юм бол төслийг хууль санаачлагчид нь буцаах заалт нь бас дотор нь байгаа юм. 


Засгийн газар ийм санал сэдэж тавих дээр засаглалын эрх мэдлийг нь хуваарилалтад өөрчлөлт орохгүй байхаар, өөрөөр хэлбэл төсөв мөнгө, хөрөнгийн холбогдолтой, банк санхүүгийн холбогдолтой асуудлыг Улсын Их Хурал үндсэн үнэд заасан онцгой эрхийнхээ хэмжээнд хэлэлцэж шийдвэрлэх тэр бүрэн эрхийн хадгалах зайлшгүй шаардлага байгаа учраас ийм саналыг оруулж байгаа гэдгийг та бүхэнд танилцуулга болгон хэлье.


Уг асуудлыг хэлэлцэн дэмжсэн шийдвэр гаргаж өгөхийг хүсэж байна. Байнгын хороонд өчигдөр төслийг танилцуулсан. Гишүүд бас харгалзаж үзвэл зохистой саналуудыг хэлсэн. Тэр саналуудыг хэлэлцүүлгийн явцад тодруулаад, шийдчихэж болмоор санагдсан гэдгийг би эрхэм гишүүд та бүхэнд толилуулж байна. 


Анхаарал тавьсанд баярлалаа.


Д.Дэмбэрэл: - За Ц.Нямдорж сайдад баярлалаа. За төсөл санаачлагчийн илтгэлтэй холбогдуулаад асуух асуулттай гишүүд Ж.Сүхбаатар гишүүнээр, Р.Раш орлоо. За З.Энхболд гишүүн асуултаа тавья.


З.Энхболд: - Танилцуулгын хуулийн төсөл боловсруулах үндэс шаардлага дээр эдийн засаг, санхүүгийн хямралын тухай л бичсэн байна л даа. Ийм учраас хурдан хэлэлцье гэж. Их Хурал хүнд сурталтай юм уу, удаахыг хүсэж байгаадаа энэ удаан хэлэлцдэг дэг журам батлаагүй юм л даа. Алдаа гаргахгүй байхын тулд, олон талаас нь хэлэлцэхийн тулд хугацаа авдаг ийм процедуртай болчихсон. Энийг би бол буруу гэж үзэхгүй байгаа. Тэгэхдээ яаралтай хэлэлцэх шаардлагатай зүйлүүд бол гарч байгаа л даа. Байнга ийм байхгүй. Хямрал жилийн дараа алга болно. Тэгэхээр энэ хуулийн үйлчлэлийг хугацаагаар хязгаарлаж, тодорхой хугацааны дараа автоматаар хүчингүй болох саналыг төсөл санаачлагч юу гэж үзэж байгаа вэ. Би нэг их жилээс хэтрэхгүй байх гэж бодож байна л даа. Гэхдээ ямар урьдчилж харахад хэцүү л дээ. Тэгээд энэнээс өөр шалтаг байна уу гэдэг асуудал байна. Энд дурдсанаас өөр. 


Хоёрдугаарт, ийм хурдан темпээр явахаар олон түмний оролцоо байхгүй болоод байгаа юм. Одоо ингээд ядаж хоёр долоо хоног, гурван долоо хоног хэлэлцээд байхаар хүмүүс бас авахаар санаа оноо хэлж өгдөг юм л даа. Их Хурал тийм юм хэлэлцэж байна, одоо төслөө вэбсайт дээр тавьдаг болчихсон, тэгээд тийм санал авах хугацаа бас, хугацаагүй болоод байгаа юм. Иймэрхүү иймэрхүү сөрөг талууд байгаа, энийг төсөл санаачлагч Засгийн газар дээрээ ярьсан уу, тэгээд хугацаагаар хязгаарлах юмыг юу гэж бодож байна вэ гэдэг хоёр асуулт байна.


Ц.Нямдорж: - Хугацаагаар хязгаарлах ийм хуулиуд байхыг би хувьдаа үгүйсгэхгүй байна. Сая бид нөгөө Хадгаламжийн даатгалын хуулийн хугацааг 3 жилээр гаргачихсан шүү дээ. Ийм зохицуулалт байхыг үгүйсгэхгүй. Энэ асуудалд зовлон байгаа юм. Ямар зовлон байна вэ гэхээр 2000 оны 11 сарын 26-нд 1999 оны Үндсэн хуулийн өөрчлөлтийг Үндсэн хуулийн цэц хянаж шийдвэр гаргахдаа 7 хоногийн өмнө материал тараагаагүй байна аа. Шууд санаачлаад хэлэлцээд явчихжээ. 7 хоногийн өмнө тараана гэж хуульд байна аа. Улсын Их Хурал энэ үйлдэл дээрээ хууль дээдлэх Үндсэн хуулийн зарчмыг зөрчсөн байна аа гээд дүгнэлт гаргачихсан юм. 

Ийм ерөнхий хуулийн орчин байгаа учраас 7 хоногоос урагшлуулж хэлэлцэх ийм эрхийг хуулиар нээх гарцаагүй шаардлага байхгүй. Энэ шаардлагын үүднээс энэ төслийг оруулж байгаа гэдгийг нэгдүгээрт хэлмээр байна. 

Хоёрдугаарт яг энэ төслийн дагуу явагдах нэг хуулийн төсөл сая бид нар хэлэлцээд баталсан. Амьдрал дээр ил харагдаж гарч ирж байгаа хуулиуд байна. Сая нөгөө хадгаламжийн даатгалын баталгааны тухай хууль бид нар гаргалаа шүү дээ. Энэ бол оруулж ирээд, хэлэлцээд л нэгдүгээр хэлэлцүүлгээр бид баталсан. Ийм маягийн юмыг л шийдүүлэх гэж л Засгийн газар санаачилга гаргасан юм байх. 

Олон түмэнд хэлэлцүүлэх бололцоо олгохгүй тал дээр энэ бол нэг их сайн зүйл бишээ. Тэгэхдээ түрүүн ярьдагтай ижилхэн асуудлыг олон нийтээр хэлэлцүүлэх нь эргээд зорилгодоо хүрэхэд саад болох тийм аюул дагуулсан учраас заримыг нь ялангуяа энэ санхүүгийн хямралтай холбогдолтой асуудлыг яг Их Хуралд өргөн мэдүүлэх хүртлээ дандаа нууцын журмаар явсан шүү дээ. Засгийн газрын хурал дээр нууцын журмаар явсан, Үндэсний аюулгүй байдлын зөвлөл дээр нууцын журмаар явсан, дараа нь Их Хурал дээр оруулж ирж, нууцын журмаар мэдээлэл хийж байж оруулж ирж, шийдвэрлүүлэх ийм шаардлага байгаа юм.

Зарим тохиолдолд энэ бид нараас бараг үл хамаарах шалтгаантай гадна талын хаялгатай ийм том юмнуудаас сэргийлэх арга хэмжээг чандалж, нууцалж байж, хурдан шийдвэр гаргаж, янз бүрийн үймээн, түүнийг дагасан хэрэг үйлдлүүд дагуулахгүй байхын тулд ийм арга хэмжээ авах тал дээр нь зүйтэй юм болов уу гэсэн ийм л юм байх.

Ерөнхий Засгийн газар дээр яригдсан юм бол энэ санхүүгийн хямралыг гэтлэн давахад энэ аргыг хэрэглэх л ийм л юм байгаа юм. Одоо Ерөнхий сайдын баталсан удирдамжийн дагуу 10 орчим хуулийн төсөл боловсруулагдаж байна. Энэ арга хэмжээний хүрээнд хадгаламжийн даатгалын хууль гээд хууль жишээ нь явагдаж байгаа. Засгийн газар ерөнхийдөө бол төслөө бэлэн болгосон байгаа. Иймэрхүү юмнууд оруулж ирээд ярих шаардлагатай гэж үзэх юм бол Ерөнхий сайд саналаа тавих юм байгаа юм.

Энэ дотор бас нэг жаахан тийм эвгүйдүү юм байгаа юм. Үргэлж Ерөнхий сайд асуудал тавиад Их Хурлын дарга захирамж гаргаад асуудал хэлэлцүүлээд байна гэх юм бол Улсын Их Хурлын өөрийнх нь зарчим алдагдсан ийм аюул байгаа учраас бид нар бол энэ санхүү, банкны холбогдолтой асуудал гэсэн ерөнхий хашилтан дотор явж байх. 

Өчигдөр байнгын хороон дээр ярьж байхад Э.Бат-Үүл гишүүн, Ж.Сүхбаатар гишүүд Үндэсний эдийн засгийн аюулгүй байдлыг хангах гэдэг ч юм уу, нэг тийм үндсэн хуулийн хашилтыг томъёолол дотор нь хийе гэсэн ийм санааг гаргаж ирсэн. Тэрийг бол байж болох хувилбар гэж бодож байгаа шүү. Хэт хавтгайруулж болохгүй. Тэгэх юм бол нэг мэдэхэд л Эрүүгийн хуулийн тэддүгээр заалтыг яаралтай өөрчильё гээд нэг хүн санаачлаад оруулж ирээд бужигнуулаад байх юм бол Их Хурлын ажил биш болно оо гэдэг дээр Засгийн газар санал нэг байгаа юм.

Д.Дэмбэрэл: - За баярлалаа. За Х.Жекей гишүүн асуултаа тавья.

Х.Жекей: - Баярлалаа. Энэ Засгийн газрын санаачлан боловсруулсан 3 хуулийн төсөл Монгол Улсын Их Хурлын тухай хуульд нэмэлт, өөрчлөлт оруулах, Монгол Улсын Их Хурлын чуулганы хуралдааны Дэгийн  тухай  хуульд нэмэлт, өөрчлөлт оруулах, Хууль, Улсын Их хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах талаар танилцуулгад энэ гол санааг бол ойлгож байна л даа. Үндсэндээ дэмжих нь зүйтэй гэдэг тийм байр суурин дээр байна. 

Энэ амьдрал бас баян л даа. Тэгэхээр Монгол Улсын хэмжээнд хууль санаачлан өргөн барих субъектын хувьд бол 3 субъект байна л даа. Улсын Их Хурлын гишүүд байна, Ерөнхийлөгч, тэгээд Ерөнхий сайд гэж. Яг ийм эрхийг Ерөнхий сайдад ингээд олгохоор хууль дээр орж ирж байна. Ерөнхийлөгчид бас нэмж энэ санаан дор асуудлыг хамтруулаад оруулж болохгүй юу. Яагаад вэ гэвэл амьдралын хувьд бол олон асуудлууд хуулийн гаргалгаа шаардсан тийм байдлууд их гарч байна л даа. Наад зах нь одоо тэр тангараг өргөхгүй гишүүд ингээд суугаад авахад Ерөнхийлөгч бол гаргалгаагүй ингээд тийм онцгой нөхцөл байдал үүсэж байна лээ шүү дээ. Тэгэхээр Ерөнхийлөгч болон Ерөнхий сайдын хүсэлт үндэслэл, шаардлагыг үндэслэнэ гэсэн тэр заалтыг нэмээд оруулж болохгүй юу гэж. Их Хурлын гишүүдийн хувьд бас одоо тийм рисктэй асуудлууд бага тохиолдох байх гэж бодож байна.

Энэ хоёр субъектынх нь хувьд хамтруулаад оруулаад шийдэх тийм санал дээр Засгийн газрын байр суурь ямар байна аа гэж энийг тодруулах гэсэн юм.

Д.Дэмбэрэл: - Ц.Нямдорж сайд.

Ц.Нямдорж: - Энэ Үндсэн хуулийн хашилтыг цаад талд нь бодсон юм. Санхүү, төсвийн асуудал Засгийн газрын онцгой бүрэн эрхийн асуудал байдаг учраас асуудал үүнтэй холбогдож гарч ирж Улсын Их Хурлаар шийдэгдэх учраас энэ бүрэн эрхийнхээ хашилтыг хийж өгөхгүй бол хэт задгайраад явчих гээд байгаа юм. Өнөөдөр бол 78 субъект хууль санаачлах эрхтэй, Засгийн газар, Ерөнхийлөгч, Улсын Их Хурлын 76 гишүүн гээд. Ингээд Их Хурлын гишүүн, Ерөнхийлөгч гээд нэмээд оруулах юм бол бүгдээрээ ийм яаралтай асуудал оруулж зүтгүүлдэг хэлбэр рүү шилжээд эвгүй нөхцөл үүсчих гээд байгаа учраас тэр ярилцаж байгаа асуудлынхаа гол хашаанд нь энэ асуудлыг авч үлдэх шаардлагатай гэж үзсэн юм байгаа юм.

Ерөнхий сайд гэдгийн тухайд ийм л юм. Засгийн газраас өргөн мэдүүлсэн хуулийг яаралтай хэлэлцэж өгөөч ээ гэдэг хүсэлтийг л тавина шүү дээ. Өргөн мэдүүлээгүй төслийн тухайд Ерөнхий сайд асуудал ярихгүй нэгд. Хоёрдугаарт, Ерөнхий сайд Засгийн газрыг төлөөлдөг учраас нэгэнт өргөн мэдүүлсэн хуулийг яаралтай хэлэлцээд өгөөч ээ гэдэг асуудлыг Засгийн газрыг дахин хуралдуулж, хэлэлцүүлэх нь зүгээр л ажил давхардсан асуудал байгаа учраас тэр төлөөлөх чадварыг нь харгалзаад шууд Ерөнхий сайдыг Их Хурлын даргад саналаа хэлчихдэг хувилбар нь дээр ээ л гэж бодсон байгаа юм.

Өчигдөр байнгын хороон дээр Засгийн газар хэлэлцэж байж яаралтай хэлэлцүүлэх саналыг тавьсан нь дээр гэсэн санал гарсан учраас тэр саналыг сонсоогүй гишүүд байгаа учраас би энэ тодруулгыг далимдуулаад хэлчихье гэж бодсон юм.

Зүгээр Үндэсний аюулгүй байдлын зөвлөл дээр зарим асуудлыг Ерөнхий сайд оруулж хэлэлцүүлж, тэгээд Үндэсний аюулгүй байдлын 3 гишүүний санал хэлбэрээр жишээ нь тэр Даатгалын баталгааны асуудлыг оруулж ирсэн. Ийм байдлаар Ерөнхийлөгч төрийн тэргүүний хувьд энэ асуудалд татагдаад орчих хуулийн бололцоонууд нь байгаа юм. Гол ярьж байгаа асуудал банк, санхүүгийн асуудал учраас санхүүгийн асуудлыг Засгийн газар, Ерөнхий сайд, тэгээд Сангийн яам голчлон ачааг нь үүрдэг учраас яг энэ хэмжээндээ байж байг л гэж бодсон юм.

Д.Дэмбэрэл: - За Х.Жекей гишүүн тодруулчихъя.

Х.Жекей: - Ойлгож байна л даа ер нь шийдвэр гаргах түвшинд яаралтай шийдэх асуудлуудыг банк, санхүүтэй холбоотой асуудал бол гол асуудал гэдгийг. Ер нь одоо Их Хурлын гишүүдийн хувьд би асуусангүй л дээ. Ерөнхийдөө бол тэр бас нэг рисктэй тийм юм бол гайгүй байх гэж. Амьдрал баян юм чинь бас зөвхөн энэ банк, санхүүтэй холбогдуулахгүйгээр өргөн утгаар нь авч үзээд, тэгээд Ерөнхийлөгч, Засгийн газар гэсэн тэр субъектыг нь хамтруулаад оруулахад тийм болохгүй зүйл юу байна аа гэдэг талаас би асуугаад байна л даа.

Д.Дэмбэрэл: - Ц.Нямдорж сайд.

Ц.Нямдорж: - Үндсэн хуулиар Засгийн газарт олгогдсон бүрэн эрхийнхээ хүрээгээр л би асуудлыг ярьж байна л даа. Өөр юм байхгүй. Зүгээр амьдрал баян өөр юмнууд орж ирж магадгүй гэдгээр энэ хуулийг хийх юм бол бүр осолтой байдал руу орчих гээд байгаа юм. Ямар осолтой байдал руу орчих гээд байна вэ гэхээр юм болгоныг энэ хашаан дотор оруулж ирж зүтгүүлдэг, тэгээд парламент нь өөрөө нэг жагсаалын цэрэг шиг хэлбэр рүү явчих гээд байгаа юм байгаа гэдгийг бодох хэрэгтэй. Бид нар энэ засаглалынхаа ерөнхий том суурийг жижиг асуудлаар хамаагүй ганхуулах оролдлого хийж болохгүй гэдэг юм яриад байгаа юм л даа.

Д.Дэмбэрэл: - За Д.Ганхуяг гишүүн асуултаа тавья.

Д.Ганхуяг: - Баярлалаа. Зарчмын хувьд бол яг өнөөгийн нөхцөл байдалд бол дэмжиж байна л даа. Гэхдээ хүсэлтийг гэдэг өгүүлбэр хүрээ хязгаар байхгүй үг болоод байна шүү дээ. Ерөнхийдөө бол өнөөдрийн хууль батлагдаж байгаа хуулийн явцаас харж байхад бол 2004-2008 оны хооронд Улсын Их Хурлаар батлагдсан хуулийн 85.0 хувь нь Засгийн газраас санаачилсан хуулийн төсөл байдаг юм. Тэгэхээр хууль тогтоох үйл ажиллагаа ямар байна вэ гэдэг нь хэнд ч ойлгомжтой. Тэгэхээр хүсэлтийг гэдэг үгээ их товчхон, тодорхой болгож өгөхгүй бол болохгүй байна л даа.

Ямар ч хуулийн өмнө тэгш эрхтэй гээд хууль санаачлах 3 субъект байгаа. Улсын Их Хурлын гишүүд, Ерөнхийлөгч, гүйцэтгэх засаглал гээд. Тийм учраас хүсэлт гэдэг үгээ тодруулж өгөхгүй бол хууль санаачилж байгаа хүмүүс бүгдээрээ хурдан батлуулчихъя гэсэн хүсэлт бүгдэд нь байгаа л даа. Сүүлдээ яг иймэрхүү зарчим тодорхой бус, хүрээ хязгаар нь тодорхой бус юм бол тэгээд асуудал түрэгдэнэ шүү дээ. Тийм учраас хүсэлтийг нь гэдэг үгийг тодруулж өгөөч ээ гэж. 

Нөгөө нэг асуудал нь ер нь бол улс орны эдийн засгийн болон санхүүгийн анхаарал татсан асуудал бол өөрөө нийгмийн амьдралтай чухал холбоотой асуудал. Тийм учраас өөрөөр хэлбэл иргэний нийгмийн мэргэжилтнүүдийн, эрдэмтдийн саналыг сонсох энэ асуудал бол бас л чухал асуудлын нэг шүү дээ. Амьдрал дээр хэрэгждэг хууль байх уу, агаарт явдаг хууль байх уу гэдэг энэ хоёрын л зөрөөтэй асуудал. 

Сая жишээлбэл бид нар тэр санхүүгийн хямралын асуудлаар Улсын Их Хурлын тогтоол санаачлаад тавьчихлаа. Төр хариуцна гээд л. Эцсийн эцэст бол арилжааны банкинд хяналт тавих нь Монголбанк л байгаа. Засгийн газар, Улсын Их Хурал бол оролцох боломжгүй. Тэгээд хариуцахдаа яаж хариуцах нь гэдэг нь тодорхойгүй л байгаа шүү дээ. Тийм учраас энэ хүсэлт гэдэг юм бол хууль санаачлагчид бүгдэд нь хүсэлт байгаа. Энийгээ маш тодорхой болгомоор байна. Хугацаатай болгох боломж байхгүй юм уу гэсэн ийм асуулт байна.

Д.Дэмбэрэл: - За Ц.Нямдорж сайд.

Ц.Нямдорж: - Хүсэлтэй гэдэг үгийг өөр ямар зохис зүйгээр солихыг би мэдэхгүй байна. Энэ дотор бол яг амьдрал дээр юу төсөөлж байна вэ гэвэл бид тэдний өдөр тийм төсөл өргөн мэдүүлсэн, энэ төслийг Их Хурлын хуулийн 16.1-д заасны дагуу яаралтай хэлэлцүүлж өгөхийг хүсье гэсэн Ерөнхий сайдын бичиг л Их Хурлын даргад ирэх юм. За хүсэлт гэдэг үгийн цаана энэ хоёр бүтцийн хоорондын харилцааны асуудал байгаа юм.

Ерөнхий сайд, Засгийн газар, Их Хурлаас томилогддог учраас хүсэлтээ уламжилна уу гэхээс биш өөр харилцааны хэлбэр олдохгүй л байгаа юм л даа. Яг энэ тохиолдолд. Зүгээр зохистой ийм үг оронд нь байж болно гэх юм бол хэлэлцүүлгийн явцад судалж үзэхэд бэлэн. Гол нь энэ харилцааны соёлын асуудал байгаа юм. Энэ 3 төсөлд гурвууланд нь хүсэлт гэдэг хоёр үг, хүссэн нэг гэсэн нэг үе явж байгаа юм. Ийм л учиртай юм. Шаардлага гэлтэй нь биш, санал гэлтэй нь биш ийм л юм байгаа юм.

Д.Дэмбэрэл: - За энэ дээр сайн бодно оо. Анхны хэлэлцүүлгийн явцад. За Бямбацогт гишүүн асуултаа тавья.

С.Бямбацогт: - Баярлалаа. Ер нь энэ Үндсэн хуульд зааснаар бол хууль санаачлах эрх бүхий 3 субъект байгаа л даа. Улсын Их Хурлын гишүүн, Засгийн газар, Ерөнхийлөгч гээд. Өнөөдөр бидний энэ орж ирж байгаа төслөөр болохоор 1 субъект дээр арай их давуу эрх олгоод байгаа юм биш үү. Түрүүн бас Нямдорж сайд хэлж байна л даа. Ерөөсөө ингээд Засгийн газар энэ яаралтай, энэ эдийн засаг, нийгэмд аягүй чухал асуудал, энэ санхүүгийн хямралтай холбоотой асуудал гээд ерөөсөө өдөр болгон, байнга хууль санаачилж орж ирээд, Их Хурал одоо Засгийн газартаа хөтлөгдөөд яваад байх бас нэг тийм сөрөг дагавар, үр дагавар энэний харагдаж байгаа юм гэж хэлж байна л даа. Тийм болохоор энэ бас нөгөө талаас нь хэлж байна. 78 субъект одоо бас энэ аягүй чухал асуудал аа гээд хууль санаачлаад байх юм бол энэ чинь бас замбараагаа алдана аа гэж. 

Тийм болохоор түрүүн тэр орж ирж байсан иргэдийн хадгаламжид баталгаа гаргах тухай Үндэсний аюулгүй байдлын зөвлөлөөс санал оруулж ирсэн. Яг ийм зарчмаар явж болохгүй юу. Ерөнхийлөгч, Ерөнхий сайд, Их Хурлын дарга, Үндэсний аюулгүй байдлын зөвлөл дээрээ ярилцаад,  энэ асуудлыг яаралтай тов дараалал харгалзахгүйгээр оруулж ирдэг, энэ хуулийг ингэж өөрчилж болохгүй юу гэдэг саналыг тавьж байна. 78 хүн маань хууль санаачлаад яваад байх юм бол энэ эх захаа алдах юм байна, замбараагаа алдах юм байна. Хууль санаачлах эрхтэй 3 субъект байж байгаа. Нэг субъект нь давуу эрхтэй болохоор нөгөө хоёр субъектын асуудлыг бас сая Х.Жекей гишүүн хөндөөд байна л даа. 

Тийм болохоор Үндэсний аюулгүй байдлын зөвлөл маань энэ асуудлыг оруулж ирдэг ийм боломжийг бүрдүүлж болохгүй юу гэдэг нэг асуулт байна. Нөгөө талаас нь бид нар бас энэ яаралтай хууль баталдаг, одоо тэр Сонгуулийн хууль, Зарим бүтээгдэхүүний үнийн өсөлтийн хууль, Төрийн албаны хууль гээд хуулиуд маань бас амьдралд нэлээн хэрэгжихгүй, яаралтай гэнэт гэнэт орж ирж батлагдсанаас болж нэлээд том том үр дагаврыг бид нар бас хүлээж амсаж байгаа. Тэгэхээр энэ хуулийг бас дараалал, тов харгалзахгүйгээр оруулж ирж батлах асуудал маань эргээд нийгэмд, эдийн засагт сөрөг үр дагаврыг авчраад байх юм биш байгаа. Энэ дээр бас бид нар анхаарч болохгүй юу гэдэг хоёр асуултыг тавья.

Д.Дэмбэрэл: - Ц.Нямдорж сайд.

Ц.Нямдорж: - Энэ Үндэсний аюулгүй байдлын зөвлөлөөр хэлэлцүүлэхэд түвэгтэй л дээ юм болгоныг. Одоо жишээ нь энэ банк, санхүүгийн хүрээнд төлөвлөж байгаа хуулиуд дотор Ипотекийн хууль байна. Ипотекээр баталгаажсан үнэт цаасны тухай хууль байна. Мөнгөн хадгаламжийн даатгалын тухай хууль байна. Ийм хуулиудыг Үндэсний аюулгүй байдлын зөвлөлөөр хэлэлцүүлнэ, хэлэлцүүлэхэд түвэгтэй шүү дээ нэгдүгээрт.

Хоёрдугаарт, энд нэг засаглалын юм байгаа юм. Үндэсний аюулгүй байдлын зөвлөл дээр чинь ийм юм яригдаад ирэхлээр зөвлөмж гэж юм гардаг. Тэр зөвлөмж гэдэг юманд заавал даган биелүүлэх үүрэгтэй болчихдог. Тэгээд Засгийн газарт ийм хуулийн төслийг өргөн мэдүүлэх нь зүйтэй гэж зөвлөмж гаргадаг. Засгийн газар тэрнийх нь дагуу асуудал оруулаад ирэхлээр Их Хурал батлахаас өөр аргагүй байдалд бараг ордог. Ийм хуулийн нарийн юмсууд наана чинь байгаа юм. Энэ байдлыг нэгдүгээрт харгалзаж үзсэн байгаа юм.

Хоёрдугаарт, энэ өргөн барьсан төслийн 16.1.3.5-д санал хураалтад оролцсон гишүүдийн олонх төслийг хэлэлцэхэд дэмжээгүй, эсвэл хэлэлцэх шаардлагагүй гэж үзсэн бол хууль санаачлагчид нь буцаана гээд Их Хуралд бүх эрх мэдлийг нь үлдээж байгаа шүү дээ. Хэдийгээр яаралтай асуудлыг оруулж ирж байгаа боловч асуудлыг эцэслэн шийдвэрлэх, хүлээж авах, авахгүй тухайг шийдвэрлэх бүрэн эрх нь Улсын Их Хуралд байгаа учраас энэ 16.1 заалт Улсын Их Хурлын бүрэн эрхэд халдахгүй байна аа гэж ойлгогдож байгаа юм.

Дээр нь сүүлд ерөнхийдөө бол энэ Үндэсний аюулгүй байдлын зөвлөлөөр хуулийн төсөл санаачилдаг, хэлэлцдэг хэлбэр рүү орчих юм бол Үндсэн хуульд заагаагүй нэг хууль санаачлагч гарч ирчих гээд байгаа юм шүү. Үндэсний аюулгүй байдлын зөвлөл гэдэг. 

Д.Дэмбэрэл: - За Ж.Сүхбаатар гишүүн асуултаа тавья.

Ж.Сүхбаатар: - Баярлалаа. Өчигдөр Төрийн байгуулалтын байнгын хороон дээр гол асуудлуудаа ярьсан, хэлсэн. Яах вэ яг энэ хуулийн төслийн ингээд заалтуудыг үзэхээр түрүүн одоо Нямдорж сайд өөрөө сайн ойлгож байх шиг байна. Жишээ нь Ерөнхий сайдын хүсэлтийг үндэслээд Их Хурлын даргын дэргэдэх зөвлөл ямар баталсан дараалал, тов тогтоосныг үл харгалзан ингэж шийдвэр гаргана, шууд Тамгын газар хувилж тараана, байнгын хороод урьдчилан хэлэлцүүлэхгүйгээр шууд нэгдсэн хуралдаанаар хэлнэ гэж. Өөрөөр хэлбэл өөрөө Засгийн газар Улсын Их Хурлыг захирамжлаад байгаа юм шиг ийм хууль зүйн захирамжилсан ийм агуулга бүхий заалтуудыг энд хүртэл хийж өгсөн байгаа юм л даа. Наад зах нь ингээд харахаар хууль тогтоох, гүйцэтгэх мэдлийн хоёрын хоорондын харилцааны арга хэлбэрт хүртэл эвгүй, энгийн түвшинд ярих юм бол их эвгүй байдал үүсгэх, хууль зүйн хэллэгээр ярих юм бол хууль зүйн тэр техникийн талаасаа ч тэр, зохицуулалтын талаасаа бол энэ эрх хэмжээнээсээ давсан ийм заалтууд орж ирсэн байгаа юм. 

Тэгэхээр гол асуудлуудаа бол өчигдөр ярьчихсан учраас би зүгээр гол асуудал дээр нь одоо анхаарал хандуулах ёстой зүйл нь бол Монгол Улсын Ерөнхий сайд Улсын Их Хуралд хандаад хүсэлтийг ирүүлэхдээ үндэсний эдийн засгийн аюулгүй байдлыг хангах тэр шаардлагатай уялдуулан энэ асуудалд тавьсан бол Улсын Их Хурал, Улсын Их Хурлын дарга, даргын дэргэдэх зөвлөл гэдэг юм уу ийм одоо улсуудын ганц даргын хоорондоо яриад ингээд шийдчихэж болохгүй байгаа юм. Тэгэхээр энэ Даргын дэргэдэх зөвлөлийн оролцоог энд хийж өгөөд бүр одоо байнгын хороогоор урьдчилан хэлэлцүүлэх шаардлагагүй гэж үзээд байгаа бол ядаж байнгын хорооны даргын тэр даргын дэргэдэх зөвлөлд байдгийнхаа хувьд байнгын хорооныхоо дарга нь оролцоод энэ бодлоо санаа бодлоо хэлж зөвшилцөж байж ингээд явдаг байхгүй бол бид нар бас болохгүй байгаа юм.

Улсын бага хурлыг их сайн парламент байсан гэж ярьдаг юм. Яагаад тэгдэг байсан бэ гэхээр 3 удаа хуулийн төслийг хэлэлцүүлдэг, нэг хоёрдугаар хэлэлцүүлэг, эцсийн хэлэлцүүлэг гэж хийгддэг байсан. 1992 оноос хойш 1996 оны хооронд, 2000 он хүртэл парламент бас одоо ялангуяа 1992-1996 оны парламент бол зүйл заалтан дээр ажилладаг байсан. Сая Энхболд гишүүн хэлж байна л даа. Олон түмэн, сонирхогчдын оролцоог хангах үүднээс энэ хугацаа байдаг гэж. Яахав энэ хугацааг бол эдийн засгийн онцгой нөхцөл байдалд явагдаж байгаа гэдэг утгаараа хүний эрх, эрх чөлөөндөө хязгаарлалт тавьж байгаа биш тодорхой асуудлуудыг шийдэх үүднээс яг тэр хүний үндсэн эрх чөлөөг хөндөж байгаа биш учраас тодорхой хязгаарлалтыг энэ дээр бий болгоод, заавал одоо олон түмний санаа бодол авах биш, мэргэжлийн нарийн түвшинд, нямбай боловсруулсан, эрсдэлтэй ийм шийдвэр гаргах нөхцөл үүсэхийг үгүйсгэхгүй байгаа юм.

Тэгэхээр энд нэг ийм асуудал байгаа юм Ц.Нямдорж сайд аа.





(10:30-11:00 Д.Энэбиш) 

Бид өнөөдөр хуулийг гууль болгож байна гэж УИХ яригдаж байгаа. Яагаад вэ гэхээр УИХ-ын гаргаж байгаа хуулийн бүтээгдэхүүнүүд муу байна гэж. Тэгэхээр энэ дээр ямар асуудал үүсээд байна вэ гэхээр энэ хуулиудын чанар, чансаа боловсруулалтын түвшинг зайлшгүй шаардлагатай өндөр түвшинд хангах шаардлага байгаа юм. Одоо яаж байна вэ гэхээр нэг удаагийн чанартай гэдэг юмуу, амьдралын нэг удаагийн онцгой нөхцөл байдал үүссэн гэдэг шалтгаанаар бид сүүлийн хоёр, гурван жилийн хугацаанд маш олон хууль гарсан. Харамсалтай нь нийгмийн зүгээс маш их хэмжээний шүүмжлэл эсэргүүцэлтэй тулгарсан нэг удаагийн гэж.

Тэгээд  энэ хууль чинь гууль болоод захиргааны акт болж хувираад байна л даа. Тэгэхээр хуулийг тогтвортой хадгалахын тулд нэг юмыг Хууль зүйн яам бодож олооч ээ.

Засгийн газар, бусад улс орны нөхцөлд эдийн засгийн болон тодорхой онцгой нөхцөл байдалд Засгийн газар эрх авч ажилладаг. Тэгээд тэр Засгийн газрын эрх авч ажилладаг энэ үндсэн тогтвортой суурь хуулиа хөндөхгүйгээр эрх авч ажилладаг энэ хэлбэрийг бодож олооч ээ, эрэлхийлээч ээ. Би санаж байна Улсын Бага Хурал байх үед Засгийн газарт эрх олгох тухай билүү ийм зарим зарим актууд гараад тэр үед эдийн засгийн онцгой нөхцөл байдалд асуудлуудыг шийдээд явж байсанг би буруу ойлгоогүй бол тэгж явж байсан санагдаад байгаа юм.

Тэгэхээр ингээд суурь хуулиа хөндөөд байхаар чинь зөв юм шиг мөртлөө зөв зүйлийг буруу аргаар ингээд хуульд оруулж хийгээд байхаар энэ асуудал чинь нэг талдаа зөв зүйлийг эсэргүүцээд байгаа юм шиг ийм болоод байна. Тэгээд Байнгын хорооны оролцоог бодооч ээ.

Нөгөө талаас.

Д.Дэмбэрэл: - Ж.Сүхбаатар гишүүн гүйцээгээд асуучихъя.

Ж.Сүхбаатар: - Хууль санаачлах эрхийн хувьд бол гурван субъект байдаг боловч би нэг зүйл дээр яах аргагүй тодорхой хэмжээнд хүлээн зөвшөөрнө.

Засгийн газар бол сая манай Д.Ганхуяг гишүүн хэлж байна. 85.0 хувийг нь хууль санаачлагч хийдэг гэж. Засгийн газар давуу гэж хэлдэггүй юмаа гэхэд хууль санаачлах процесст хамгийн голлон оролцогч, тэр утгаараа тодорхой хэмжээний тусгай коридор гаргаж өгөх юу юм бэ, тэгэхдээ улс орны өмнө санхүү, эдийн засгийн хариуцлагыг үүрч  байгаагийнхаа хувьд тодорхой хэмжээний нөхцөл, түрүүний хэлдэг хашилт буюу хязгаарлалт, хяналт дор тодорхой эрх мэдлүүдийг, боломжийн эрх мэдлүүдийг гаргаж өгөхийг үгүйсгэхгүй байгаа юм.

Түрүүний хэлсэн асуудалтай холбогдуулаад. Тэгэхээр энэн дээрээ бодож ажиллаачээ. Тэгэхгүй болохоор байгаа суурь юмаа ноцолдож барьж авч унагаад байхаар чинь энэ асуудал дээр юм хэлэхэд хэцүү байгаа юм. Суурь зарчим, суурь хуулийнх нь гол тогтвортой шинжүүд   нь алдагдаад ирэхээр энэ хууль чинь хууль биш болоод байна.

Энэ дээр ялангуяа Хууль зүйн яам, Засгийн газрын хуулийн зөвлөхийн хувьд Засгийн газрын хууль зүйн эрсдэлийг ….. /цаг дууссан/.

Д.Дэмбэрэл: - Ц.Нямдорж сайд.

Ц.Нямдорж: - Шүүмжлэхийн тулд шүүмжилж байна уу, шүүмжилчихмээр санагдаад шүүмжилж байна уу, хийгээд шүүмжилж байна уу гэдгийн хооронд асар их ялгаа бий дээ.

Би хэлсэн үгийг чинь дагуулаад ганцхан л үг хэлчихье.

Түрүүчийн Их Хурал, түүний гишүүд, түүний дотор хуульчид нь муу хууль бичиж байсан бол энэ шинэ ороод ирсэн гишүүд сайн хууль бичээчээ. Тэрийг чинь хүлээж авч ажил хэрэг болгож хамтарч ажиллахад бэлэн байна гэдгийг хэлчихье.

Харамсалтай нь хэлдэг нь ихдээд, бичдэг нь байхгүй  болоод төрийн ажилд асар их хүндрэл учраад байгааг эрхбиш энэ Засгийн газрын түвшинд ажиллаж байгаад Их Хуралд орж ирж, Засгийн газарт байхдаа ажил хариуцаж байсан хүмүүс дороо нэг бодчиход гэмгүй байх шүү. 

Татварын хуулиуд ямаршуу юм орж ирээд ямар хууль болоод гарч байсныг би санаж байна. Хамгийн сүүлчийн  Татварын ерөнхий хууль 282 засвараар хийлгээд миний гараар А.Бакей гишүүн дээр очоод гарч байсан. 

Гаалийн хууль бас нэг тиймэрхүү юм гарч байсан. Ийм юм оруулж ирж байсан юм. Бид цаашдаа энэ Засгийн газрын түвшинд Их Хуралд оруулж ирж байгаа хуулийн төслийг чамбайруулж та бүхнийг бага зовоохын төлөө чадах чинээгээр ажиллах боллоо гэдгийг харин энэ индэр дээрээс хэлчихье.

Хуулийн төслийн боловсруулалт тааруу байгаа гэдэгтэй санал нэг. Тэгэхдээ яриад байх биш хийж сурах хэрэгтэй байгаа юм гэдгийг хэлье.

Засгийн газарт эрх авахын тухайд бол би түрүүн санаагаа хэлсэн. Энэ асуудлыг далимдуулж Үндсэн хуулийг, засаглалын эрх мэдлийг хуваарилсан тэр онцгой бүрэн эрх гэдэг юманд шилжих хөдөлгөөн хийж болохгүй. Тэгэх юм бол засаглалын үнэ цэнэ утгаа алдаж эхэлнэ, жижиг зүйлээс дарвиж гэдэг юм бодогдоод байгаа юм. 

Засгийн газар эрх аваад асуудлыг тэр нь дээрээ шийдчихэд хамгийн амар бөгөөд, хамгийн хал багатай шүүмжлэлд бага өртөх хувилбараа, ингэж болохгүй, энэ төрийн мөнгө, санхүүгийн бодлогыг Их Хурал тодорхойлно гээд Үндсэн хуульд заачихсан юм чинь. Энэ шийддэг газар нь асуудлаа оруулж ирж хэлэлцүүлж байж шийдвэрлэхгүй бол энэ эрх аваад юм шийдээд байх нь муу юм дагуулдаг хувилбар байгаа учраас бид, Засгийн газар үүнд болгоомжилж байгаа. Тэр тусмаа төр төлөөлж сууж байгаа Их Хурлын гишүүд бид сонгогчдын нэрийн өмнөөс энэ асуудлыг хэлэлцэж эцсийн шийдвэр гаргадаг энэ парламентын  засаглалын мөн чанар, утга агуулгыг хүнд хэцүү гээд алдагдуулаад байх алхам хийх нь сайн зүйл бишээ. 

Энэ чинь эргээд муу үр дагаварт хүргэнэ гэж Засгийн газар дээр бид тооцсон гэдгийг хэлье.

Эрх авах юмнууд байдаг л даа. Жишээ нь Гаалийн татварыг, НӨАТ-ийн татварыг   тодорхой хугацаанд Засгийн газар хөдөлгөөн хийлгэх юмнууд хийж ажиллаж л байсан. Гэхдээ энэ зарим тохиолдолд өгч болох эрх ч гэлээ гэсэн үргэлж шилжүүлээд Их Хурал эрх мэдэл доошоогоо өгөөд байх нь сайн зүйл биш шүү дээ. Энэ  парламент их шүүмжлүүлдэг зовлонтой эд.

Гэхдээ Үндсэн хуулийн ерөнхий агуулгад төрийн бүх хэргийг ард түмний төлөөлөл шийднэ гээд заачихсан юм чинь үүндээ захирагдаж бид ажиллах нь Засгийн газрын ч, Их Хурлын ч өөрийнх нь үүрэг гэж ойлгогдож байна.

Далимдуулаад эрх аваад байж болно л доо. Энэ бол хэрэггүй.

Д.Дэмбэрэл: - Гишүүд асуултаа асуучихлаа. Тэр гишүүдийн асуугаад байгаа асуултын дотор Ерөнхий сайдаас нэн яаралтай хэлэлцүүлэхээр хүсэлт ирүүлсэн гээд байгаа юм. Би тэрийг тэр гишүүдийн асуугаад байгаагийн дагуу нэн яаралтай хэлэлцүүлэх хүсэлт нь гол биш, нэн яаралтай хэлэлцүүлэх асуудлаар Ерөнхий сайд санал хүсэлт ирүүлбэл гэж. Энийг нэн яаралтай хэлэлцэх асуудал гэх юм бол, за яах вэ тэр нэн яаралтай хэлэлцэх асуудал гэдгийн цаана мэдээж хэрэг цаг хугацааны, нийгэм эдийн засгийн ямар нэгэн хохирол гарчих гээд байгаа, үнэхээр түргэн шийдвэрлэх асуудлууд байж таарна шүү дээ. Тэр нь бидэнд ойлгогдохоор болгочих юм бол 16.1-ийг нэн яаралтай хэлэлцүүлэх асуудлаар Ерөнхий сайд санал тавибал гээд ингээд найруулчихвал  заавал юу яах гээд, тийм энийг нэг анхаарчихвал зүгээр юм.

Хоёрдугаарт тэр 16.3-т Байнгын хороо, УИХ дээр нэг зарчим байдаг л даа. Байнгын хорооны саналаар санал хураана гэж. Тэр ерөнхий зарчмыг нь эвдэхгүйгээр явчихвал Ерөнхий сайд нэн яаралтай хэлэлцэх асуудлын талаар санал тавьчихвал би захирамж гаргангуут Байнгын хороогоо хуралдуулаад орчиход бололцоотой.

Тэгээд урьдчилан хэлэлцүүлэхгүйгээр гэдгийг харин нэг хараад ийм хоёр зүйлийг хараад оруулчихвал гаргавал гаргачихаар. Сая бид нар бас нэг амьдрал дээр нэг юм харуулсан шүү дээ. 

Засгийн газар нэн яаралтай, ялангуяа иргэдийн хадгаламжийн баталгааны асуудлыг тавимагц Байнгын хороог хуралдуулан УИХ-ын чуулганаар хэлэлцээд өдөрт нь гаргаж байгаа бололцоо харагдаж байна. Тэгэхээр энэ юу харуулж байна вэ гэхээр нэн яаралтай асуудлаа ойлголцонгуут асуудлыг Байнгын хороо ч хэлэлцээд, УИХ ч хэлэлцээд ганцхан хоногийн дотор ажлын 8 цагт шийдчих ийм чадвартайг харуулж байна.

Ингээд энэ хоёрыг сайн анхаараад тэр гишүүдийн хэлсэн саналыг анхаараад хэлэлцүүлэг яваад байж болох юм.

Гишүүд асуулт, хариултаа асуугаад хариултаа авчихлаа.

За одоо Төрийн байгуулалтын байнгын хорооны дүгнэлтийг сонсъё.

Санал, дүгнэлтийг УИХ-ын гишүүн Д.Лүндээжанцан дарга танилцуулна. Лүндээжанцан даргыг индэрт урьж байна.

Д.Лүндээжанцан: - УИХ-ын дарга, Ерөнхий сайд, эрхэм гишүүд ээ.

Монгол Улсын Их Хурлын тухай хуульд нэмэлт, өөрчлөлт оруулах тухай Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслүүдийг Засгийн газраас санаачлан УИХ-д 2008 оны 11 дүгээр сарын 5-ны өдөр өргөн мэдүүлсэн билээ.

Дээрх хуулиудын төслийг Төрийн байгуулалтын байнгын хороо 2008 оны 11 дүгээр сарын 27-ны өдрийн хуралдаанаараа хэлэлцлээ. 

Байнгын хорооны хуралдаан дээр УИХ-ын гишүүн Лүндээжанцан, Сайханбилэг нар УИХ дахь МАХН, Ардчилсан намын бүлгүүдээс уг төслүүдийг яаралтай хэлэлцэхийг дэмжиж байгааг танилцуулсан.

Гишүүн Су.Батболд, Э.Бат-Үүл, Ж.Сүхбаатар нар Засгийн газраас ирүүлэх санал нь хяналттай, хязгаарлалттай байх нь зүйтэй гэсэн саналууд хэлсэн болно.

Байнгын хорооны хуралдаанд оролцсон гишүүд санал нэгтэйгээр уг хуулиудын төслийг дэмжиж УИХ-ын нэгдсэн хуралдаанаар хэлэлцүүлэх нь зүйтэй гэж хүслээ.

УИХ-ын эрхэм гишүүд ээ.

Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслүүдийн хэлэлцэх эсэх асуудлаар гаргасан Төрийн байгуулалтын Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсэж байна. 

Анхаарал тавьсанд баярлалаа.

Д.Дэмбэрэл: - Д.Лүндээжанцан даргад баярлалаа.

Одоо Байнгын хорооны санал, дүгнэлтээс асуух асуулттай гишүүн байна уу. Бараг сая асуусан байхаа. Р.Раш гишүүн, Р.Гончигдорж гишүүн, Батсуурь гишүүнээр тасаллаа.

Р.Раш гишүүн.

Р.Раш: - Энэ хууль гарах, ялангуяа түүний урд талд судалгааны ажил, бид нар Байнгын хороодыг бэхжүүлж л байна л даа. Энэ бол дээрдэх нэг үзүүлэлт болох байх гэж найдаж байгаа. Энийг юу гэж бид нар цаашаа үзэж явах вэ. Зарим талаар олон түмэнд зэмлэх маягтай олон түмний зүгээс хүртээж байгаа юм бол санаа бодлыг бага авч байна,  тийм шуурах маягтай явж байна гэсэн ийм юм чихэнд нэлээн дэлсэгдээд байдаг шүү дээ нэгдүгээрт нь.

Хоёрдугаарт нь энэ хуулийнхаа тогтвортой орчин гэдэг юмыг бид нар ер нь ямаршуухан байдлаар ойлгож явах вэ.  Амьдрал баян тэрийг ойлголгүй яах вэ. Хуульчлах ёстой тэр улс төр, нийгэм, эдийн засгийн өдий төдий үзэгдлүүд байгаа. Тэгэхдээ бид чинь яриад байгаа шүү дээ. Ер нь улс амьтны ярьж байгаа бол биднийг хууль, манай монголын хууль нэлээд хөдөлгөөнтэй, ер нь хөрөнгө оруулалт, энээ тэрээ юмыг хийхэд магадгүй өөрсдөө хаячихаж магадгүй улсууд гэсэн.

Манай парламентын маань оршин тогтносон хугацаа ч гэсэн 20 жилийн нас хүрээгүй байгаатай ч энэ холбоотой байж магадгүй. Бид нар суралцаж яваа л ийм улсууд. Энэ талаар би сонсмоор байна.

Гуравдугаарт нь янз бүрийн асуудлууд орж ирж байгаа юм бол оны төгсгөл рүү, ялангуяа төсөв хэлэлцэж байх үеэр тийм цаг хугацаатай 11 дүгээр сарын 30 гэхэд төсөв хэлэлцэж дуусахгүй бол янз бүрийн юм дараагаар нь гарч ирнэ гэдэгтэй барьцалдуулж хугацааны хувьд барьцалдуулж ингэж орж ирж гарах гээд байгаа юм харагдаад байх юм. Энэ талаар юу гэж үзэж байна вэ гэж.

Тэгээд санал маягтай ч юмуу даа Байнгын хороогоор оруулахгүйгээр гэж байгаа бол хэтэрхий дээгүүр харайсан юм шиг сонсогдож байна.

Д.Дэмбэрэл: - Ө.Энхтүвшин дарга, Д.Лүндээжанцан дарга илтгэгчийн хувьд бас хариулж болно. Ө.Энхтүвшин дарга.

Ө.Энхтүвшин: - Төслүүдийг олон нийтээр хэлэлцүүлэх тухай асууж байна.  

УИХ-ын даргын захирамжаар ажлын хэсэг гарчихсан ажиллаж байгаа. Энэ УИХ-ын тухай хуульд, Дэгийн тухай хуульд нэмэлт өөрчлөлт оруулах тухай, магадгүй шинэчилсэн найруулга ч болж магадгүй. Энэ ажлын хэсэг гараад төслүүдийг боловсруулж байна. Энийг удахгүй оруулж ирнэ. Энэ дээр нэлээд тодорхой зүйлүүдийг тусгаж байгаа. Аль болохоор олон нийтээр хэлэлцүүлдэг, тэдний саналыг авдаг, тэгээд тэрнийхээ дагуу төслүүддээ өөрчлөлт, нэмэлт оруулдаг боловсронгуй болгодог ийм чиглэл рүү нэлээд анхаарсан ийм өөрчлөлтүүдийг хийж байгаа.

Сая Тамгын газрын бүтэц, зохион байгуулалтыг боловсронгуй болгохтой холбоотой ажлыг хараад УИХ-ын даргад саналаа тавьсан байгаа. Тэр нь дээр ч гэсэн энэ судалгаа, олон нийттэй харилцах төв гэдгийг цоо шинээр байгуулж байгаа. Энэний цаад ажлын гол хийх юм бол тэр хуулиудын төслүүдийн талаар олон нийтийн санал бодлыг авах, тусгах, судлах, иргэдийн санал, бодлыг судлахтай холбоотой ийм ажил үүргийг гүйцэтгэнэ гэсэн ийм чиглэлтэй байгаа. 

Хуулийн тогтвортой орчны тухайд түрүүн хууль санаачлагч яриад байсан. Энэ бол зүйтэй, ялангуяа хоёр, гуравдугаар асуудлууд бол тухайлан өчигдөр Байнгын хороон дээр ингэж айхтар өргөн хүрээнд яриагүй, тэр ялангуяа оны төгсгөл рүү асуудлуудыг оруулж ирээд ингэдгийг аль болохоор багасгах нь зүйтэй гэдэг бол УИХ-ын удирдлага, Засгийн газар дээр цаашид анхаарах ёстой асуудал байна.

Байнгын хороогоор оруулахгүйгээр гэдгийг бол өнөөдөр хэлэлцэх эсэхээ шийдчихье, тэгээд дараагаар нь ахиад энүүгээр нь тэр үедээ яаж энийгээ гаргавал зүйтэй вэ гэдэг дээр УИХ-ын гишүүд саналаа хэлэх байх.

Миний бодоход түрүүн Их Хурлын дарга хэллээ. 7 хоног гэдгийг уях, заавал тэгж барих хэрэггүй, харин өргөлөө гэхэд нь шууд захирамж гаргаад Байнгын хорооныхоо хурлаар шуурхай хэлэлцээд тэрнээс цаашх нь тэр дэгээрээ явж болох юмаа гэж бодож байгаа юм.

Д.Дэмбэрэл: - Р.Гончигдорж гишүүн, дараа нь   Я.Батсуурь гишүүн.

Р.Гончигдорж: - Энэ дээр Байнгын хороон дээр яригдсан уу, үгүй юү гэдгийг асуух маягтайгаар. Ер нь ийм асуудал зайлшгүй шаардлагатай байгаа гэдгийг бид нар мэддэг. Энийг эмзэглээд байгаа асуудал бол хоёр талаас байх шиг байна. Нэгдүгээрт тухайн хуулийн боловсруулалт болон бусад үйл явцаараа түүхий болох вий гэсэн болгоомжлол хурдавчлал байвал. Хоёрдугаарт нь УИХ дээр ийм байдлаар хэлэлцэх нь тэр хуулийн чанарт нөлөөлөх вий гэсэн ийм болгоомжлол байх шиг байна.

Тэр талаасаа ярьж байх шиг байна. Нөгөө нэг талын болгоомжлол өнөөдрийн хувьд бол олонх, цөөнх хамтарсан засаг байгуулсан учраас Засгийн газрын хэмжээндээ харилцан оролцоо, хяналтын систем байгаа учраас харьцангуй асуудал гарахгүй байгаа л даа. Ер нь олонх, цөөнхийн хувьд олонхийн Засгийн газартай байгаа тэр тохиолдолд Ерөнхий сайдаар дамжуулж асуудлыг олонх нь маш шуурхай хурдан гэдэг дарааллын дор бол цөөнхийн хяналтаас илүү гадуур хууль тогтоогдох үйл явц явах вий гэсэн ийм болгоомжлол байгаа гэдэгт эргэлзэхгүй байгаа юм.

Энэ үүднээс нь Байнгын хороон дээр ярьсан уу, үгүй юү. Ерөөсөө УИХ-ын даргын зөвлөл бол харин энийг дотроо агуулж байдаг. Тийм учраас Ерөнхий сайд яаралтайгаар шийдвэрлэхээр оруулсан асуудлыг УИХ-ын даргын зөвлөл санал нэгдсэний үндсэн дээр УИХ-ын даргаас гаргасан захирамжийн дагуу гэсэн ийм нэмэлттэйгээр оруулаад явчих юм бол ямар ч тохиолдолд үнэхээр энэ асуудал, Ерөнхий сайдын асуудал яаралтай шийдэх, аргагүй Засгийн газраас хэрэгжүүлэхэд улс орны тулгамдсан асуудал зайлшгүй мөн байна гэдгийг парламент дахь олонх, цөөнхийн консенсус, ерөнхий түвшинд бүрдсэн тэр нөхцөлийг даргын зөвлөл дээрээ бүрдүүлээд ингээд явж болох юм гэж ингэж бодож байгаа юм.

Ингэх юм бол энэ асуудал гарахгүйгээр цаашаа явж болох юмаа. Тэгээд тэртэй тэргүй Байнгын хороогоор хэлэлцүүлгээ хийж байгаа шүү дээ. Хэлэлцэх эсэх асуудлаа  Байнгын хороогүй хийж байгаа шүү дээ. Тийм учраас Байнгын хорооны оролцоо байж байгаа юм шиг харагдаад байгаа юм. Энэ үүднээс би Төрийн байгуулалтын байнгын хорооны гишүүн биш учраас одоо хэлэлцэх эсэхээ шийдээд хэлэлцэнэ гэж гарах байх гэдэгт итгэлтэй байна. Тэрний дараагаар УИХ-ын дарга захирамж гаргахдаа УИХ-ын даргын дэргэдэх зөвлөлийн санал нэгдсэн үндсэн дээр УИХ-ын дарга захирамж гаргаж гээд ингэсэн байдлаар явчих юм бол олон янзын хардлага, сэрдлэгээс ангид болохоор боломжтой юм гэж ингэж бодогдох юм. Энэ асуудал Байнгын хороон дээр яригдсан уу, үгүй юү.

Хоёрдугаарт нь Байнгын хороон дээр хэлэлцэхээр болоод эхний хэлэлцүүлэг хийхдээ ийм асуудлыг тухайлбал Байнгын хорооны даргын хувьд та оруулах боломжтой юү, үгүй юү гэсэн ийм асуултыг асууя.

Д.Дэмбэрэл: - Баярлалаа. 

Ө.Энхтүвшин: - Тэр асуудлууд хэлэлцэх эсэх тухай ярихад хөндөгдсөн. Нэлээд сайн хөндөгдсөн. Энэ дээр янз янзын хувилбар байж болох юм гэдэг саналыг бол хэлсэн гишүүд.

Тодорхой сэдвээр хязгаарлаж болох юм яг энэ асуудлаар банк, санхүүгийн. Энэнээс цаашаа өөр асуудлаар орохгүй байж болох юм. Тэрүүгээр хязгаарлаж болох байх. Хоёрдугаарт Үндэсний аюулгүй байдлын зөвлөлөөр хэлэлцсэн байхад шууд оруулж болох юм.

Гуравдугаарт нь УИХ дахь олонхийн бүлэг, цөөнхийн бүлэг дээрээ энийгээ яриад тохирчихсон байхад тэрийг үндэслээд захирамж гаргаад явж болох юм. Гэх мэтээр ийм хяналт, хязгаарлалтуудыг, зохицуулалтуудыг хийж өгч болох юм гэдгийг нэлээд удаан ярьсан. Одоо хэлэлцэх эсэхээ шийдсэний дараагаар Байнгын хорооны хурал дээр дахиад ярих үед тэрийгээ үргэлжлүүлж нухацтай ярих байх гэж бодож байгаа. Хурдавчлан хэлэлцэхэд чанарт нөлөөлөх тал гарах болов уу, үгүй болов уу. Энэ дээр оруулж ирж байгаа асуудлын хувьд Засгийн газар илүү боловсруулалтыг чамбай, аль аль нь яригдсан байгаа. Энэ дээр хариуцлагынхаа хувьд УИХ ч, Засгийн газар ч илүү асуудлыг ингэж тавьж байгаа учраас илүү энэ дээрээ оруулж ирж байгаа хуулийнхаа төслийг тал талаас нь нягталсан ярилцсан чамбай төсөл оруулж ирэх талаас нь илүү анхаарах ёстой  гэж бодож байгаа.

Д.Дэмбэрэл: - Р.Гончигдорж гишүүний саналыг анхны хэлэлцүүлгийн үед ярилцах байхаа. Батсуурь гишүүн.

Я.Батсуурь: - Хуулийн танилцуулгаас үзсэн ч, төсөл санаачлагчийн илтгэлээс ч сонссон энэ хуулиуд нь олон улсын байдал, дэлхийн эдийн засгийн хямралтай холбоотойгоор хэрэгжүүлэх нь санаачилж байгаатай холбоотойг дурдсан байна. Энэ зөвхөн эдийн засгийн хямрал, одоо үүсээд байгаа нөхцөл байдалд тохируулсан хууль уу, ер нь цаашид улс төрийн салбарт ч гэсэн янз бүрийн тогтворгүй байдал үүсгэх, үймээн самуун дэгдэх, байгалийн гамшиг, нийтийг хамарсан өвчин үүсэх энэ тохиолдолд энэ хуулийг адилтган хэрэглэж болно гэж ойлгож болох уу гэж тодруулах гэсэн юм.

Д.Лүндээжанцан дарга.

Д.Лүндээжанцан: - Ер нь Их Хурлын хууль, Дэгийн хуульд өөрчлөлт орж байгаа ажлын хэсэг том хүрээнд нь харж, ажлын хэсэг ажиллаж байна. Тэгэхээр энэ боловсронгуй болоод яваад байх ёстой юм. Одоогоор 5 дахь, 6 дахь удаагаа Их Хурлын хууль, Дэгийн хуульд өөрчлөлт ороод, ингээд  Эрх зүйн байдлын хуульд өөрчлөлт ороод явж байгаа. Гэтэл бид бүхэн янз бүрийн байдлаар туршилтын хугацааг өнгөрөөсөн гэж үзэж болохоор байгаа юм.

Одоо энэ хуулиа өөрчлөөд авбал дахин дахин гар хүрмээргүй байна. Тийм учраас манай Энхтүвшин даргын ахалж байгаа ажлын хэсэг маш их хууль зүйн тогтвортой байх, чанартай байх, шинжлэх ухааны үндэслэлтэй байх энэ бүх зүйлүүдтэй холбогдож гарч ирэх байхаа гэж бид найдаж байгаа.

Хоёрт нь Батсуурь гишүүний асуултад бид Онц байдлын хууль, Дайны байдлын хууль бол байгаа юм. Гэтэл Онц байдалд арай хүрэхээргүй тиймээ нийтийг хамарсан байгалийн гамшгийн доод арай онц байдалд хүрэхээргүй тэгсэн мөртлөө байгалийнх нь гамшиг нэлээд их хэмжээнд хүрчихсэн ч байдаг юмуу, нөгөө түрүүн Бат-Үүл яриад байсан онцгой байдал гэдэг асуудал бас байдаг гээд. Гэх мэтчилэнгээр ганц банк, санхүү биш, танилцуулган дээрээ эд нар ингээд биччихсэн. Харин орж ирэх асуудал нь амьдралаас урган гарсан гарцаагүй эдийн засгийн, үндэсний эдийн засгийн аюулгүй байдал ч гэдэг юмуу, эсвэл улсын үндэсний ерөнхий аюулгүй байдалтай холбоотой, тэгээд онц байдал, дайны байдлын хэмжээнд хүрээгүй ийм цаг үеийн маш чухал яаралтай шийдэх ёстой ийм асуудлууд байхыг үгүйсгэхгүй учраас бид юу гэж ярьсан бэ гэхээр одоо манай энэ төрийн байгуулалтын байнгын хорооны даргаар ажиллаж байсан хүмүүс, Засгийн газарт ажиллаж байсан хүмүүс, Их Хурлын удирдлагуудаас ороод Энхболд дарга, Батхүү дарга, Сүхбаатар гишүүн, Су.Батболд нар тал талаасаа орсон ажлын хэсэг, энэ бол харахад ганц, хоёрхон зүйл өөрчилж байгаа юм шиг мөртлөө цаанаа эрх мэдлийн хуваарилалт, Их Хурал, Засгийн газрын хоорондын харилцааны асуудал, улс орны амьдралтай холбоотой чухал асуудал, хууль тогтоох ажлын хувь заяатай холбоотой асуудал байгаа учраас ер нь шууд урсгалаараа Байнгын хороон дээр орж ирэх нь зохимжгүй юм, энэ хүмүүс, гишүүдийн яриад байгаа асуудлуудыг тал талаас нь авч үзээд болж өгвөл нэг хувилбартай, бүр болохгүй бол зарим нь дотроо ганц, хоёр хувилбартай ийм зүйлийг Байнгын хороон дээрээ оруулж ирвэл яасан юм бэ гэж Энхтүвшин дарга Төрийн байгуулалтын хороон дээр хэлсэн байгаа.

Ийм учраас тал талаасаа яриад энэ түрүүчийн гишүүдийн гаргаад байгаа хууль тогтвортой байхаасаа авахуулаад бүх юм байгаа. Ер нь ганц болгоомжлолын асуудал байдаг. Яг чуулган тарах дөхөөд ирэхээр одоо чуулган завсарлаад нэлээд удна энэ хооронд ийм юм болохоо байлаа, тийм юм болохоо байх гээд байна гээд баахан юмыг хугацаагаар шахаад энийг нэг, хоёр хоногийн дотор чуулган завсарлахаас өмнө шийдэж өг гэдэг байхгүй юү. Олон улсын гэрээ хэлэлцээр, зээлийн гэрээнүүд, Элчин сайд томилох асуудлаас авахуулаад янз бүрийн юм яг цаг нь тулгачихаад болохоо байлаа гээд байдаг. Тэгэхээр энийг яаж авч үзэх вэ, уялдаатай авч үзэх вэ энэ болгоныг бүгдийг нь авч үзэх юмуу, үгүй юмуу. Анхаарч үзэх ёстой гарцаагүй асуудал нь юу юм бэ гэдгийг бодож үзэх. Тэгээд эцсийн эцэст амьдрал баян учраас 7 хоног гэдгийг нь, бусад дэд процедур нь яг тэр хэвээрээ яваг. Энэ дээр манай Байнгын хороо, гишүүд хэлэлцээд авах, авахгүйгээ өөрсдөө шийдэх эрх нь Их Хуралд байгаа учраас онц зарчмын том зүйл гарахгүй байх гэж бодож байгаа юм.

Ийм учраас ажлын хэсэг ажиллаад нэгдүгээр хэлэлцүүлэг хийхдээ та бүгдийн санаа бодлыг нэлээд сайн тусгасан байдлаар оруулж ирье гэсэн ийм санал Байнгын хороон дээр яригдсан гэдгийг хэлье.

Д.Дэмбэрэл: - Баярлалаа.

Гишүүд асуулт асууж, хариулт авлаа. 

Зайшгүй үг хэлье гэж байгаа гишүүн байна уу, үгүй юү.

Үг бол голдуу хэлэлцье гэсэн санал явах шиг болдог юм. Хэлэлцэх ёсгүй гэсэн байдлын үг хэлэх байх. Ц.Баярсайхан, Ц.Элбэгдорж хоёр үг хэлье.

Баярсайхан.

Ц.Баярсайхан: - Миний хувьд арай өөр байр суурьтай байна л даа. Ер нь УИХ-аар хууль тогтоох үйл ажиллагаа, УИХ-ын шийдвэр гаргах, Дэгийн тухай хууль, УИХ-ын хуулийг бас тодорхой хэмжээнд өөрчлөх ийм зайлшгүй шаардлага байгаа юм.

Засгийн газраас тодорхой тулгамдсан асуудлуудыг оруулж ирээд хэлэлцчихдэг байх нь зүйтэй байх л даа. Гэлээ гэхдээ тодорхой хэмжээнд төслийг танилцах, тэгээд шийдвэрээ гаргах энэ гишүүний хууль тогтоох үйл ажиллагааг хялбарчилж болохгүй гэж үзээд байгаа юм. 

Дээр нь Ө.Энхтүвшин гишүүнээр ахлуулсан ажлын хэсгийг Дэгийн тухай хууль, УИХ-ын хуулинд өөрчлөлт оруулах гээд нэлээд том хүрээнд ярьж байгаа л даа. Би энэ дээр 2 саналтай байгаа юм.

Нэгдүгээрт нь хуулийг төслийг бид нар аягүй муу хэлэлцэж байгаа. Хэлэлцэх эсэхийг шийдэж ярьдаг. Тэгээд хэлэлцэх эсэхийг ярихдаа ажлын хэсэг байгуулдаг. Дараа нь нэгдүгээр хэлэлцүүлэг явахад ерөөсөө л ажлын хэсгийн санал гэдгээр оруулаад л хэдэн санал өгдөг болохоос биш яг гишүүд хуулийн зүйл, заалтаар ярьж байгаа нь бага байна. Тийм учраас цаашдаа Байнгын хороон дээрх асуудлыг нэлээд ул суурьтай ярьдаг, дахин дахин хэлэлцэх ийм бололцоог гаргах ёстой гэж үзэж байна. Ингэхгүйгээс болоод маш хурдан хугацаанд хууль гарчихдаг. Дараа нь янз бүрийн яриатай ийм болчихоод байгаа юм.

Дээр нь хууль тогтоох бүрэн эрхтэй холбоотой ажлын хэсэг гэж нэг юм байгуулагддаг. Тэгээд ажлын хэсэг нь гол төлөв хууль санаачлагчдын дутуу орхисон санааг хуульд оруулах чиглэлээр яваад байгаа шүү дээ. Тийм учраас ажлын хэсэг бол уг нь Их Хурлын гишүүдийн чуулган дээр гаргасан тухайн төслөөс санал, анхны хэлэлцүүлгээр гаргасан саналуудыг л хуульд оруулах чиглэлийн үйл ажиллагаа явуулдаг болохоос биш хөндлөнгийн лобби, тэгээд хууль санаачлагчийн дутуу орхисон санааг оруулдаг ийм зүйл бас биш юм. Тийм учраас энийгээ дараа нь анхаарч үзэх хэрэгтэй болов уу гэж бодоод байгаа юм.

Тийм учраас асуудлыг арай өргөн хүрээтэй, дараагийн боловсруулж байгаа нэмэлт, өөрчлөлтөөрөө шийдвэл яасан юм бэ. Үнэхээр тулгамдаж байгаа асуудал бол сая өнгөрсөн хугацаанд хэд хэдэн асуудлыг богино хугацаанд шийдлээ. Энэ маягаараа явахад болохгүй зүйлгүй гэж бодогдоод байгаа юм.

Дээр нь Засгийн газар бас тодорхой асуудлуудыг бүх яамдуудаас санал авдаг энэ процессуудаа түргэтгэх юм бол Засгийн газраас тодорхой богино хугацаанд асуудал оруулж ирэх бололцоо бүрдэх байх гэж бодож байна.

Гурав дахь нь Хууль зүй, дотоод хэргийн яамны дэргэд хуулийн төсөл боловсруулдаг тэр нэгжийг нэлээд өргөн хүрээтэй болгож тэнд ажиллах бололцоог нь өгөх хэрэгтэй байх, хүн нь цөөддөг байх гэж бодож байгаа юм. Чадвартай хүмүүсийг ажиллуулахын тулд цалин хөлсний асуудал гардаг байх гэж бодож байгаа юм. Ингэх юм бол хуулийн болоод УИХ-ын бусад шийдвэрийн боловсруулалт сайжрах байх гэж бодож байгаа юм.

Энэ чиглэлээр ажиллахгүй бол өнгөрсөн Их Хурлаар Засгийн газраас өргөн барьсан олон хуулиуд үнэхээр шаардлага хангадаггүй. Зарим хуулин дээр дээд тал нь 130-140-өөд санал хурааж байсан. Ийм явдлыг цаашид гаргуулахгүй байх хэрэгтэй гэсэн ийм бодолтой байна.

Тийм учраас асуудлыг жаахан том хүрээнд нь хурдан хугацаанд шийдвэл яасан юм бэ. Ингээд одоо нэг нэмэлт хийдэг, дараагийн нэмэлт, өөрчлөлт гээд зөвхөн өөрсдийнхөө шийдвэр гаргахтай холбогдсон хууль эрхийгээ бид дахин хэлэлцээд удах тийм магадлал өндөр байгаа учраас миний хувьд дэмжих бололцоогүй гэж бодож байна.

Д.Дэмбэрэл: - Ц.Элбэгдорж гишүүн саналаа татав уу яав. Ц.Элбэгдорж.

Ц.Элбэгдорж: - Энэ Их Хурлаар хэлэлцэх асуудал дээр анхаарах шаардлагатай хоёр зүйл байх шиг байгаа юм. Бид нар сая Засгийн газрын мөрийн хөтөлбөр баталсан, тэр мөрийн хөтөлбөрт нэг зөв заалт орсон гэж бодож байгаа. Тэр нь аливаа хуулийг өргөн барихдаа наад зах нь 45 хоногоос доошгүй нийгмээр хэлэлцүүлнэ гэсэн тийм санаа орсон байна лээ. Одоо түүнийхээ санаж байгаа байх гэж бодож байгаа.

Ерөөсөө бид нар энэ асуудлыг хурдан шийдэхдээ биш нийгэмтэйгээ удаан ажиллахдаа л байгаа шүү дээ. Их Хурлаар бид нар жилдээ 70 хууль баталж гаргах ямар ч шаардлага байхгүй. 7 чанартай хууль л хэрэгтэй. Нэг удаагийн чуулганаар бид нар гурав, дөрвөн чанартай хууль, нийгэмд  үнэхээр хэрэгтэй хууль батлаад шаардлагагүй тийм хууль, хүнд суртлын тийм чөдөр, тушаа болсон тийм зохицуулалтуудыг олноор нь хүчингүй болгох шаардлагатай. Ер нь олон хууль батлахаас аль болох татгалзах хэрэгтэй байгаа юм.

Харин бид нар хуульд өөр өөрчлөлт оруулмаар байгаа юм. Эрх нь зөрчигдөж байгаа, ялангуяа эрх нь хөндөгдөж байгаа субъектүүдэд тухайн хуулийг хэлэлцэхэд эрх нь хөндөгдөж байгаа улсуудаас заавал санал авдаг, заавал түүгээр хэлэлцүүлэг явуулдаг, Байнгын хороон дээр заавал нээлттэй хэлэлцүүлэг явуулдаг энэ зарчмыг тогтоовол илүү ард нийтийн эрх ашигт нийцнэ. Илүү Их Хурал маань хүмүүсийнхээ амьдрал, нийгмийн хүлээж байгаа энэ хуулиудыг баталдаг болно шүү дээ. Ер нь дэлхийн ардчилсан гээд байгаа парламентууд тэгж л явдаг юм билээ.

Манайд нэг юм ерөөсөө байхгүй байгаа. Энэ бол Байнгын хорооны нээлттэй хурал байгаа юм. Тэр нээлттэй хурал дээр тэр албан ажил хариуцаж байгаа улсуудыг авчраад тухайн Их Хурлын гишүүд асуулт асуугаад, хариуцлага яриад, бүр телевизээр шууд дамжуулаад бөөн асуудал болж байдаг шүү дээ. Энэ ажил нэгдүгээрт маш их орхигдож байгаа. Нөгөө талаасаа хууль батлахдаа бид нар нийгэмтэйгээ  зөвлөлддөг, зөвшилцдөг тэр асуудал ерөөсөө орхигдоод байгаа юм. Энэ хоёр асуудлыг заавал оруулмаар байна. Тэгэхгүй бид нар нүх гаргах юм бол ингээд яваад өгнө. Тэгээд Их Хурлын гишүүд алга ташигчид болж үлдэх гээд байгаа юм л даа.

Ерөөсөө оруулж ирсэн санал энд тэндээс янз бүрийн үндэслэл хэлж оруулж ирнэ тэрийг нь алга ташаад явуулчихъя гэдэг ийм байдалтай үлдэх юм бол зүгээр л алга ташигчид болж хувирна. Ерөөсөө нийгмээс харж байгаа юм бол олон хууль биш цөөн чанартай хууль байя. Дээр нь хамгийн чухал нэг асуудал байдаг. Энийг Их Хурлын гишүүд, Засгийн газар анхаарах ёстой юм  шиг байгаа юм.

Их Хурлын гишүүд ч хууль санаачилсан, Засгийн газар ч аливаа асуудал шийдвэрлэхэд заавал Хууль зүйн яамнаас зөвшөөрөл авдаг. Та бүхэн энийг мэдэх байх. Ц.Нямдорж Хууль зүйн сайд болоод эрх төвлөрүүлсэн нь тэр байгаа юм. Одоо та нар хараарай. Заавал нэг үзэл баримтлал батлуулдаг. Энэ чинь тэндээс очиж зөвшөөрөл авч байгаа шүү дээ. Хууль санаачлах эрхтэй, иргэдээ төлөөлсөн, иргэдийнхээ асуудлыг тавьдаг хүн заавал Хууль зүйн яамнаас зөвшөөрөл авдаг. Засгийн газар асуудал хэлэлцэхэд л хүртэл, тогтоол гаргахад хүртэл одоо Хууль зүйн сайдаас зөвшөөрөл авдаг болсон. Ийм учир утгагүй эрхийн төвлөрөл, ийм утга учиргүй амбицыг бид дарах ёстой шүү дээ.

Энэ зөвшөөрлийн системийг маш хурдан хүчингүй болгох хэрэгтэй. Олон гишүүд дотроо юм бодоод нийгэмдээ сайн сайхан зүйл хийе, санаачилъя, ажиллая гээд бодож байгаа. Заавал тэндээс очиж бичиг явуулж зөвшөөрөл авдаг. Тэгээд тэр зөвшөөрөл нь ирдэг. Тэгээд тэр зөвшөөрлийнх нь дагуу батлагдаж байгаа хуулийнх нь чанарыг хар. Өнөөдөр хүмүүс хууль цөөдөөд байна гэж хэлж байгаа юм байхгүй шүү дээ. Амьдралд нийцэхгүй байна, хэрэгжихгүй байна. Ямар хууль амьдралд хэрэгждэггүй юм бэ. Хүн дагаж олон хүний хүсэл зоригийг авч чаддаггүй, хүн биелүүлдэггүй хууль гаргаад бид нар яах юм бэ. Хүнд үйлчилдэггүй, хүн айлгадаг хууль хэзээ ч амьдралд хэрэгждэггүй шүү дээ. Нийгэмд хэрэгтэй хүнийхээ төлөө л хуулийг баталъя.

Ер нь бид хууль батлахдаа нэг байшингийн тухай, нэг эрх мэдлийн тухай л хууль баталдаг. Эрүүл мэндийн тухай хууль батлахад Эрүүл мэндийн сайдын тухай хууль баталдаг. Түүнээс биш тэнд эрүүл мэндийн үйлчилгээ хэрэгтэй, монгол хүний тухай, эрхийн тухай заалт байдаггүй шүү дээ. 

Эрүүл мэндийн сайд ийм эрхтэй, Эрүүл мэндийн яам ийм эрхтэй гэдэг болохоос биш нөгөө өвчтэй монгол хүнээ тойрсон нэг ч заалт байхгүй. Хүн тойруулж л хууль баталдаг болъё л доо. Хэдүүлээ энэ нэг хууль баталдаг, хууль хэлэлцдэг системээ орвонгоор нь өөрчилмөөр байгаа юм. Яг энэ санаачилга бол ард түмнээс сонгогдсон тэр эрх ашгийг илэрхийлж байгаа гишүүдийн тэр хүсэл зоригоор, тэдний санаачилгаар явж байх ёстой. Түүнээс биш ингэж хурдан яарсан, сандарсан юм шиг ийм байдалтай байж болохгүй. Би бол тэгж хувьдаа боддог, энэ тухай олон удаа ярьдаг. Ер нь ийм л байдаг гэж ойлгодог. Аливаа парламент бол эерэг хүнд сурталтай байдаг шүү дээ. 

Хууль гэдэг гарахаараа юу болдгийг бүгдээрээ мэддэг шүү дээ. Гарахынхаа өмнө төсөл байдаг, гарсныхаа дараа хутга болдог, дараа нь шорон болдог, хүний хувь заяаг өөрчилдөг ийм л зүйл шүү дээ. Тэгэхээр бид нар хуулиа илүү хүндлээд илүү хүнд ойртсон энэрэнгүй хууль болгож хувиргах чиглэл рүү ажилламаар байна. Энэ дээр Их Хурал их анхаарвал зүгээр байгаа юм.

Ганцхан асуудал байж болно. Үндэсний аюулгүй байдлын зөвлөлийн хурал дээр ….. /цаг дууссан/.

Д.Дэмбэрэл: - Ер нь хууль хэлэлцэх асуудлаа бид нар хуучин явж байсан горим журмаа чанга байлгая гэдэг бол зөв. Хууль боловсруулна гэдэг бол шаггүй ажил. Энэ бол тодорхой асуудал буюу нэн даруй хэлэлцэх шаардлагатай асуудал гараад ирэх юм бол яах вэ гэдэг асуудал дээр ярьж байгаа.

Ингээд гишүүд саналаа хэлчихлээ. Байнгын хорооноос оруулж байгаа саналаар санал хураалт явуулъя.

Манай УИХ-ын чуулганы ажиллагаатай Нийгмийн ухааны Либерти дээд сургууль, улс төрийн боловсролын академийн дэргэдэх энэ сургуулийн багш, магиструуд чуулганы ажиллагаатай танилцаж байна. Эдгээр багш, магиструудад ажлын болон сурлагын өндөр амжилтыг УИХ хүсэж байна.

Санал хураалт явуулъя.

Байнгын хороо Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслүүдийг хэлэлцье гэсэн санал гаргасан байна.

Ийм учраас хэлэлцье гэсэн санал хураалт явуулъя.

Санал хураалтад 48 гишүүн оролцож, 34 гишүүн зөвшөөрч, 70.8 хувийн саналаар хуулийн төслийг хэлэлцье гэж гишүүд шийдвэрлэлээ. 

Нэгэнт уг асуудлыг хэлэлцэх нь зүйтэй гэж үзсэн учраас төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна.

Одоо Төсөв, Эдийн засгийн байнгын хорооны хамтарсан хурал, Аюулгүй байдал, гадаад бодлогын байнгын хороо хуралдаад асуудлаа хэлэлцчихвэл нь зүйтэй байна. Уг нь үдээс өмнө асуудлаа дуусгачихвал болно гэж үзвэл 12 цагаас хуралдъя, чадах уу. Тэгвэл З цагаас хуралдах уу. 

З цагаас хуралтай, үдээс өмнө байнгын хороод хуралдъя.

 “А” зааланд хоёр Байнгын хорооны хамтарсан хурал.

Эдийн засгийн байнгын хороо, Төсвийн байнгын хороонд завсарлага өгсөн байгаа. 

Эдийн засгийн байнгын хороо, Төсвийн байнгын хороо хамтарч хуралдсан. Энэ хэлэлцэх асуудлын үр дүн юу болсон талаар Эдийн засгийн байнгын хорооны дарга Баярсайхан танилцуулъя.

Ц.Баярсайхан: - Эдийн засгийн байнгын хороо завсарлага авч Монгол Улсыг хөгжүүлэх сангийн хуульд нэмэлт, өөрчлөлт оруулах, Засгийн газраас өргөн мэдүүлсэн хуулийн төслийн анхны хэлэлцүүлгийг хийсэн. Эдийн засгийн байнгын хороо, Төсвийн байнгын хорооны гишүүдийн хамтарсан хуралдаанаар уг хуулийн төслийн талаар гишүүд асуулт хууль санаачлагчаас асууж тодорхой мэдээллүүдийг авсан. Хууль санаачлагчийн зүгээс зарим нэг асуудал тодотгох үүднээс Байнгын хорооны хуралдаанаас завсарлага хүссэн учраас бид асуудлыг дуустал нь хэлэлцэж чадсангүй. Ийм зүйлийг мэдээлье.

Үргэлжлүүлэн дараагийн 7 хоногт хуралдах ийм л байдалтай байна.

Д.Дэмбэрэл: - Гол хэлэлцэх асуудлыг маань Байнгын хороод хэлэлцэж хараахан дуусаагүй байгаа юм байна.

Тийм учраас өнөөдрийн хуралдаанаар бид нар тодорхой хэлэлцэх асуудал цөөхөн байна. Нэг асуудал байгаа. Энийг Зээлийн ерөнхий хэлэлцээрийн нэмэлт өөрчлөлтийг соёрхон батлах тухай хуулийн төслийн анхны хэлэлцүүлэг байсан. Энийг дараачийн 7 хоногт болгоё.

Ингээд өнөөдрийн хэлэлцэх асуудлууд дуусаж байгаа учраас өнөөдрийн нэгдсэн хуралдаан өндөрлөснийг мэдэгдье (11:00-15:57 В.Оюун)
Соронзон хальснаас хянаж буулгасан:

Хуралдааны тэмдэглэл хөтлөгч Д.ЭНЭБИШ, В.ОЮУН

